
             2013 вося косму тӧлысь 18 лунӧ
1 статья. Пыртны «Коми Республикаын ас вӧляысь пӧжарысь видзан юкӧнын йитӧдъяс ладмӧдӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 35 №, 884 ст.) татшӧм вежсьӧмъяс:
1. 1 статьяса 1 юкӧн гижны тадзи:

"1. Коми Республикаын ас вӧляысь пӧжарысь видзан юкӧнын йитӧдъяс ладмӧдӧмын инӧда подулӧн лоӧны Россия Федерацияса Оланподув, Россия Федерацияса войтыркостса сёрнитчӧмъяс, федеральнӧй оланподув оланпасъяс, “Ас вӧляысь пӧжарысь видзӧм йылысь” Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, Коми Республикаса Оланподув, тайӧ Оланпас да Коми Республикаса мукӧд нормативнӧй инӧда акт, муниципальнӧй инӧда актъяс.”.

2. Содтыны татшӧм 11 статья:

"11 статья 
Ас вӧляысь пӧжарысь видзысьяслы, ас вӧляа пӧжарнӧйяслы да налӧн семьяясӧ пырысьяслы урчитӧма социальнӧя доръян татшӧм мераяс:

1) ӧтчыдысь мынтӧм сьӧм ас вӧляа пӧжарнӧйяслы, кодъясӧс корӧма кусӧдны пӧжаръяс, нуӧдны аварияясысь мездан уджъяс, мездыны йӧзӧс да эмбур пӧжаръяс дырйи, индӧм уджъяс вӧчигӧн налӧн доймалӧм (ранитчӧм, травма, контузия) дырйи, висьмӧм дырйи;

2) ӧтчыдысь мынтӧм сьӧм ас вӧляысь пӧжарысь видзысьяслӧн ас вӧляа пӧжарнӧйяслӧн да семьяясӧ пырысьяслы сэтшӧм случай дырйи, кор ас вӧляысь пӧжарысь видзысьяс да ас вӧляа пӧжарнӧйяс кувсьӧны наӧн пӧжаръяс кусӧдігӧн, аварияясысь мездан уджъяс нуӧдігӧн, пӧжаръяс дырйи йӧзӧс да эмбур мездігӧн;

3) Коми Республикаын ас вӧляысь пӧжарысь видзан мутас юкӧдувъясса ас вӧляысь пӧжарысь видзысьясӧс страхуйтӧм ас вӧляысь пӧжарысь видзысьлысь могъяс наӧн збыльмӧдан кадколаст вылӧ, кор найӧс корӧ участвуйтны Коми Республикаса Веськӧдлан котырӧн уполномочитӧм Коми Республикаса олӧм пӧртысь власьт орган пӧжаръяс кусӧдӧмын, аварияясысь мездан уджъяс нуӧдӧмын, йӧзӧс да эмбур мездӧмын да неминучаӧ веськалысьяслы медводдза отсӧг сетӧмын;

4) ас вӧляа пӧжарнӧйясӧс материальнӧя ышӧдӧм.”.

3. 2 статьяса 2 юкӧнлысь 3 пункт гижны тадзи:

"3) Коми Республикаын ас вӧляысь пӧжарысь видзан мутасса юкӧдувъясса ас вӧляысь пӧжарысь видзысьясӧс ас вӧляысь пӧжарысь видзысьлысь могъяс наӧн збыльмӧдан кадколаст вылӧ, кор найӧс корӧ участвуйтны Коми Республикаса Веськӧдлан котырӧн уполномочитӧм Коми Республикаса олӧм пӧртысь власьт орган пӧжаръяс кусӧдӧмын, аварияясысь мездан уджъяс нуӧдӧмын, йӧзӧс да эмбур мездӧмын да неминучаӧ веськалысьяслы медводдза отсӧг сетӧмын, страхуйтан сьӧм мынтан пӧрадок, ыджда да условиеяс урчитӧм;”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын. 
Коми Республикаса Веськӧдлан котырлы вайӧдны ассьыс нормативнӧй инӧда актъяссӧ тайӧ Оланпас серти.

2013 вося косму тӧлысь 24 лун

